
নিতে কৰ্ণভৰি আৰু কৰিয়োক পান।

ইহকালে সুখ পাছে বৈকুণ্ঠত স্থান॥

নমো নমো নাৰায়ন অচ্যুত মাধৱ।

দিয়োক সুবুদ্ধি মোক বঢ়ায়া উৎসব॥৬৬৫

নানান শাস্ত্ৰৰ ইতো পৰম গহন।

আৰ অৰ্থ পাইবো কেনে আমি অল্পজন॥

তথাপিতো কৃষ্ণদেৱে মন সমৰ্পিলোঁ।

সেই বুদ্ধিবলে ইতো পয়াৰ ৰচিলোঁ॥৬৬৬

ইহাক শুনিয়ো মোৰ দোষক নচায়।

হেৰ আজি কালি কৰি ব্যৰ্থে আয়ু যায়॥

কৃষ্ণৰ চৰনে যান্তে ভকতি কৰিয়ো।

ভাৰত শ্ৰবন কৰি তৰণী লভিয়ো॥৬৬৭

অপ্ৰয়াসে পাইবা ঘোৰ সংসাৰৰ পাৰ।

আত পৰে আন জানা বুদ্ধি নাহি আৰ॥

বোলয় ভাৰতচন্দ্ৰ মই বৰ দীন।

ভক্তিধনে দাস কৰি লোৱা নাৰায়ন॥৬৬৮

শুনিআছো প্ৰভু তুমি পতিতৰ গতি।

ভাৰত পূৰাণে আক কহিছে সম্প্ৰতি॥

এতেকে তোমাৰ পাৱে কৰোহোঁ কাতৰ।

তুমি সে আত্মমা বন্ধু সবে জগতৰ॥৬১

